
 
 
 
 
 
 

16. september 2013 

 

Inatsisartut suleriaasianni § 37 naapertorlugu matumuuna Naalakkersuisunut 

apeqquteqaateqarpunga: 

 

1. 

Naalakkersuisut tigussaasunik Aatsitassanut inatsimmut allannguutissanik 

siunnersuuteqalersaarpat, taakkunanilu ilaatinneqassalluni uranimik 

aatsitassanillu allanik qinngornernik ulorianartunik akulinnik 

aatsitassarsiorsinnaanerit taamaallaat akuerineqassasut saniatigooralugu 

pissarsiatut? 

2. 

Naalakkersuisut siusinnerusukkut nalunaarutigisartik uppernarsarsinnaavaat, 

aatsitassarsiornermi saniatigooralugu pissarsiaq piffissap ingerlanerani 

aatsitassarsiornermi pingaarnertut tunisassiarineqalersinnaammat?  

3. 

Apeqqutaasup aappaa akuersaarneqarpat, taava aatsitassarsiorfiit uranimik 

saniatigooralugu pissarsiffiusut uranisiorfinngortulli Naalakkersuisunit 

matuneqassappat? 

4. 

Sillimaniarnermut, peqqissusermut avatangiisinullu tunngatillugit 

malittarisassat sutigut assigiinngissuseqarpat uran saniatigooralugu 

pissarsiarineqarpat imaluunniit uranisiortoqarpat? Malittarisassat 

assigiiginnanngillat aamma peqqinnissamut avatangiisinullu 

ulorianaateqarsinnaanerat assigiiginnanngillat? 

 (Inatsisartuni ilaasortaq, Naaja H. Nathanielsen, Inuit Ataqatigiit) 

 

Tunngavilersuut 

Naalakkersuisut akuersaanngilluinnarnerup unitsinneqarnissaanik kissaateqarnerminnut 

atatillugu inatsisartunut aalajangiiffigisassamik siunnersuummik suliarinnittoqarpoq1. 

Aalajangiffigisassatut siunnersuut qulequtaqarpoq: ” UKA13-imit atuutilersumik uranimik 

aamma aatsitassanik qinngornilinnik piiaasarnermik attueqqusinngilluinnarnerup 

atorunnaarsinnissaannik Inatsisartut akuersissuteqarnissaannik Inatsisartut 

aalajangiussinissaannut siunnersuut.” Soorlu atuarneqarsinnaasoq allaqqasoqanngilaq 
                                          
1 Imm. 106 Ukiami Ataatsimiinnermi 

Uran taamaallaat saniatogooralugu pissarsiatut piiarneqarsinnaasoq. 

 

Inuttut nammineq ulorianartunik qinngornilinnik aatsitassanik sunilluunniit piiaanissamut 

akerliuvunga. Paasinnittaaseralu naapertorlugu sillimaniarneq, peqqissuseq avatangiisillu 

eqqarsaatigalugu saniatigooralugit pissarsiat imaluunniit pingaarnerutillugit aatsitassat 

assigiinngissuseqanngillat. Naalakkersuisulli nalunaarutigereerpaat uran taamaallaat 

saniatigooralugu pissarsiatut piiarneqarsinnaasut, tamanna aalajangiiffigisassatut 

siunnersuutaanni atuarneqarsinnaasariaqarpoq. Siunnersuutigineqartup 

siunertarinngippagu uranip pingaarnertut aatsitassarsiarineqartutut inissinneqarnissaa.  

 

Maannangaaq piumasarissavara apeqqutigineqartut tamarmik ullut suliffiit quliusut 

qaangiutsinnagit akineqassasut.  

 


